
“SAM INNOPRODUCT” MAS’ULIYATI 
CHEKLANGAN JAMIYATIDA XARAJATLAR 

AUDITINI TAKOMILLASHTIRISH YO‘LLARI

Samarqand iqtisodiyot va servis instituti,

“Buxgalteriya hisobi va menejment” fakulteti BH-S-521-guruh talabasi
E-mail: obloqulovaezoza@gmail.com

Xudaynazarova Dilnoza G‘afurovna

Samarqand iqtisodiyot va servis instituti
“Buxgalteriya hisobi” kafedrasi katta o‘qituvchisi

E-mail: dilnozaxudaynazarova17@gmail.com

Annotatsiya: Ushbu ilmiy maqolada “Sam Innoproduct” mas’uliyati cheklangan jamiyatida xarajatlar auditini takomillashtirish 
yo‘llari ilmiy-amaliy jihatdan tadqiq etilgan. Tadqiqot davomida korxonada ichki nazorat tizimini kuchaytirish, xarajatlar 
monitoringini samarali tashkil etish hamda elektron audit va raqamli texnologiyalarni audit jarayonlariga joriy etish 
masalalari tahlil qilinadi.

Kalit soʻzlar: xarajatlar auditi, ichki nazorat, elektron audit, raqamli texnologiyalar, xarajatlar monitoringi, boshqaruv hisobi, 
logistika xarajatlari, moliyaviy nazorat, rentabellik.
Abstract: This scientific article examines the ways of improving cost audit in “Sam Innoproduct” Limited Liability Company 
from a scientific and practical perspective. During the research, issues related to strengthening the internal control system 
within the enterprise, effectively organizing cost monitoring, and implementing electronic audit and digital technologies 
into audit processes were analyzed.

Key words: cost audit, internal control, electronic audit, digital technologies, cost monitoring, management accounting, 
logistics costs, financial control, profitability.
Аннотация: В данной научной статье с научно-практической точки зрения исследованы пути совершенствования 
аудита затрат в обществе с ограниченной ответственностью «Sam Innoproduct». В ходе исследования 
проанализированы вопросы усиления системы внутреннего контроля на предприятии, эффективной организации 
мониторинга затрат, а также внедрения электронного аудита и цифровых технологий в аудиторские процессы.

Ключевые слова: аудит затрат, внутренний контроль, электронный аудит, цифровые технологии, мониторинг 
затрат, управленческий учёт, логистические расходы, финансовый контроль, рентабельность.

K I R I S H
Bozor iqtisodiyoti sharoitida korxonalarning moliyaviy barqarorligini ta’minlashda xarajatlar auditini 

takomillashtirish muhim ahamiyat kasb etmoqda. Ayniqsa, savdo korxonalarida mahsulot realizatsiyasi 
hajmining ortishi, logistika xarajatlarining ko‘payishi hamda elektron savdo operatsiyalarining kengayishi 
xarajatlar ustidan samarali nazorat tizimini tashkil etishni talab qiladi. Shu sababli auditorlik tekshiruvlarini 
zamonaviy yondashuvlar asosida tashkil etish korxona boshqaruvining muhim yo‘nalishlaridan biri hisoblanadi.

M A V Z U G A  O I D  A D A B I Y O T L A R  S H A R H I
Ilmiy adabiyotlarda xarajatlar auditi moliyaviy nazoratning asosiy tarkibiy qismlaridan biri sifatida baholanadi. 

Auditga oid ilmiy manbalarda auditorlik tekshiruvlari korxonada moliyaviy intizomni mustahkamlash, ortiqcha 

va asossiz xarajatlarni aniqlash hamda moliyaviy hisobotlarning ishonchliligini ta’minlashga xizmat qilishi 
ta’kidlanadi. Audit darsliklarida xarajatlar ustidan samarali nazorat o‘rnatish korxona iqtisodiy samaradorligini 
oshirishning muhim vositasi ekanligi qayd etilgan.

Karimov A.A., Kurbanbayev J.E. va Jumanazarov S.A. tomonidan yaratilgan ilmiy ishlarda xarajatlar hisobi 
va auditorlik nazoratining nazariy asoslari yoritilgan. Mualliflarning fikriga ko‘ra, xarajatlarni to‘g‘ri hisobga olish 
va ularni muntazam auditdan o‘tkazish moliyaviy natijalarning haqqoniyligini ta’minlashda muhim ahamiyat kasb 
etadi. B.A. Xasanov va A.A. Xashimov esa boshqaruv hisobi va ichki nazorat tizimining korxona xarajatlarini 
nazorat qilishdagi o‘rnini alohida ta’kidlab, xarajatlarni javobgarlik markazlari bo‘yicha nazorat qilish korxona 
samaradorligini oshirishga xizmat qilishini asoslab berganlar.

Zamonaviy ilmiy yondashuvlarda elektron audit va raqamli texnologiyalar auditorlik faoliyatining muhim 
tarkibiy qismi sifatida qaraladi. Elektron audit tizimlari katta hajmdagi moliyaviy ma’lumotlarni tezkor tahlil qilish, 
ma’lumotlar o‘rtasidagi tafovutlarni avtomatik aniqlash hamda auditorlik tekshiruvlari samaradorligini oshirish 
imkonini beradi. Ayniqsa, 1C, Didox, MySoliq va boshqa elektron platformalardan foydalanish auditorlik nazoratini 
kuchaytirish va moliyaviy ma’lumotlarning ishonchliligini ta’minlashda muhim vosita sifatida baholanadi.

T A D Q I Q O T  M E T O D O L O G I YA S I
Tadqiqot metodologiyasi sifatida iqtisodiy tahlil, qiyosiy tahlil, tizimli yondashuv, guruhlash, umumlashtirish 

hamda audit tahlili usullaridan foydalanildi. Korxonadagi xarajatlar tarkibi, ularning dinamikasi va auditorlik 
nazorati tizimi o‘zaro bog‘liq holda o‘rganildi. Shuningdek, ichki nazorat tizimi, elektron audit texnologiyalari va 
xarajatlar monitoringining amaliy samaradorligi ilmiy asosda baholandi.

T A H L I L  V A  N A T I J A L A R
Xarajatlar auditini takomillashtirish korxona moliyaviy natijalarining haqqoniyligini ta’minlash va ortiqcha 

xarajatlarni kamaytirishga xizmat qilishi qayd etiladi. Bu esa auditorlik tekshiruvlarini faqat nazorat vositasi 
sifatida emas, balki korxona samaradorligini oshiruvchi boshqaruv vositasi sifatida ham ko‘rib chiqish zarurligini 
anglatadi. Ayniqsa, xarajatlar tarkibidagi o‘zgarishlarni doimiy tahlil qilib borish korxonada moliyaviy xavflarni 
kamaytirishga yordam beradi.

Xarajatlar auditida ichki nazorat tizimini kuchaytirish. Korxonada xarajatlar auditining samaradorligi 
ko‘p jihatdan ichki nazorat tizimining qay darajada tashkil etilganligiga bog‘liq bo‘ladi. Ichki nazorat tizimi 
korxonada amalga oshirilayotgan xo‘jalik operatsiyalarining qonuniyligi, moliyaviy ma’lumotlarning ishonchliligi 
hamda resurslardan oqilona foydalanilishini ta’minlashga xizmat qiladi. Shu sababli xarajatlar auditini 
takomillashtirishning asosiy yo‘nalishlaridan biri sifatida ichki nazorat tizimini kuchaytirish muhim ahamiyat 
kasb etadi.

Ichki nazorat tizimi moliyaviy xatolar va noqonuniy operatsiyalar xavfini kamaytiruvchi asosiy mexanizm 
sifatida qaraladi. Bu esa korxonada xarajatlarni tasdiqlash, hujjatlar aylanishi va moliyaviy operatsiyalar ustidan 
doimiy nazorat o‘rnatish zarurligini ko‘rsatadi. Ayniqsa, savdo korxonalarida mahsulot harakati va realizatsiya 
operatsiyalari hajmining yuqoriligi ichki nazorat tizimini yanada kuchli tashkil etishni talab qiladi.

Korxonada ichki nazorat tizimini kuchaytirishning birinchi yo‘nalishi hujjatlar aylanishini tartibga solish bilan 
bog‘liq. Amaliyotda ayrim xarajatlar yetarli darajada rasmiylashtirilmasdan hisobga olinishi yoki hujjatlar o‘z 
vaqtida buxgalteriyaga topshirilmasligi moliyaviy xatolarga sabab bo‘ladi. Shu sababli korxonada har bir xarajat 
turi bo‘yicha tasdiqlovchi hujjatlar ro‘yxatini aniq belgilash maqsadga muvofiqdir.

Ichki nazorat tizimini kuchaytirishning yana bir muhim yo‘nalishi ombor va realizatsiya operatsiyalarini 
nazorat qilish bilan bog‘liqdir. Korxonada mahsulot harakati bilan bog‘liq ma’lumotlar 1C dasturi orqali 
yuritilayotgan bo‘lsa-da, auditorlik tahlillari ombor ma’lumotlarini davriy ravishda inventarizatsiya natijalari bilan 
solishtirib borish zarurligini ko‘rsatadi. Chunki mahsulot qoldiqlari va hisob ma’lumotlari o‘rtasidagi tafovutlar 
yashirin yo‘qotishlar yoki hisobdagi xatolardan dalolat berishi mumkin.

“Sam Innoproduct” MChJ faoliyatida elektron tizimlardan foydalanilishi ichki nazoratni kuchaytirish 
imkoniyatini yaratadi. Didox orqali elektron hujjatlar aylanishi, MySoliq orqali realizatsiya va soliq ma’lumotlari, 
MyMehnat orqali xodimlar bilan bog‘liq operatsiyalar nazorat qilinadi. Biroq ushbu tizimlar o‘rtasidagi 
ma’lumotlarni o‘zaro integratsiyalash ichki nazorat samaradorligini yanada oshiradi. Ichki nazorat tizimida 
mas’uliyatni taqsimlash muhim omillardan biri sifatida qaraladi. Chunki bir xodim tomonidan bir nechta moliyaviy 
operatsiyalarni nazorat qilish suiiste’mollik xavfini oshiradi. Shu sababli korxonada xarajatlarni tasdiqlash, 
to‘lovlarni amalga oshirish va buxgalteriya yozuvlarini yuritish vazifalarini alohida xodimlarga taqsimlash 
maqsadga muvofiqdir.

Elektron audit va raqamli texnologiyalarni keng joriy etish. Hozirgi raqamli iqtisodiyot sharoitida korxonalarda 
audit jarayonlarini an’anaviy usullar asosida tashkil etish yetarli samara bermay qolmoqda. Ayniqsa, savdo 

korxonalarida xo‘jalik operatsiyalari sonining ortishi, elektron hisob-kitoblar hajmining ko‘payishi va hujjatlar 
aylanishining murakkablashuvi auditorlik tekshiruvlarida zamonaviy raqamli texnologiyalardan foydalanishni 
talab qilmoqda. Shu sababli “Sam Innoproduct” MChJda elektron audit tizimini rivojlantirish va raqamli 
texnologiyalarni keng joriy etish xarajatlar auditini takomillashtirishning muhim yo‘nalishlaridan biri hisoblanadi.

Elektron audit tizimi auditorlik tekshiruvlarini tezkor, aniq va samarali amalga oshirish imkonini beradi. 
Ayniqsa, katta hajmdagi operatsiyalarni qisqa vaqt ichida tahlil qilishda avtomatlashtirilgan tizimlarning 
ahamiyati yuqori bo‘ladi. Oddiy qo‘lda tekshiruv usullarida ayrim xatolar yoki tafovutlar e’tibordan chetda qolishi 
mumkin bo‘lsa, elektron audit tizimlari ma’lumotlarni avtomatik solishtirish imkonini yaratadi.

Korxonada elektron auditni rivojlantirishning birinchi yo‘nalishi 1C dasturidan auditorlik tahlilida kengroq 
foydalanish bilan bog‘liqdir. Hozirgi vaqtda dastur asosan buxgalteriya yozuvlarini yuritish uchun ishlatilmoqda. 
Aslida esa 1C orqali:

•	 schyotlar dinamikasi;
•	 xarajatlar o‘sish sur’ati;
•	 realizatsiya hajmi;
•	 kontragentlar bo‘yicha qarzdorlik;
•	 mahsulot harakati kabi ko‘rsatkichlarni avtomatik tahlil qilish mumkin.
Bu auditorlik tekshiruvlari vaqtini sezilarli qisqartiradi.
Korxona ma’lumotlariga ko‘ra, 2025-yilda davr xarajatlari 430 562 683,75 so‘mga yetgan. Auditorlik 

amaliyotida bunday katta hajmdagi xarajatlarni qo‘lda tahlil qilish ko‘p vaqt talab qiladi. Shu sababli 1C dasturida 
xarajatlar monitoringi bo‘yicha avtomatik filtr va tahliliy hisobotlarni joriy etish maqsadga muvofiq hisoblanadi.

“Sam Innoproduct” MChJda soliq va realizatsiya operatsiyalarini nazorat qilishda MySoliq hamda MySoliq 
platformalaridan foydalanish auditorlik samaradorligini oshiradi. Auditor ushbu tizimlar orqali realizatsiya 
tushumlarini bank ma’lumotlari bilan avtomatik solishtirishi mumkin. Natijada yashirilgan tushumlar yoki noto‘g‘ri 
aks ettirilgan realizatsiya operatsiyalarini aniqlash imkoniyati kengayadi.

Korxonada elektron auditni rivojlantirishning yana bir muhim yo‘nalishi real vaqt rejimida monitoring tizimini 
joriy qilish bilan bog‘liqdir. Hozirgi amaliyotda ayrim xarajatlar faqat oy yoki yil yakunida tahlil qilinmoqda. Bu 
esa ayrim moliyaviy xatolarni kech aniqlashga sabab bo‘ladi. Agar xarajatlar bo‘yicha avtomatik monitoring 
tizimi joriy qilinsa, normadan ortiq xarajatlar yoki shubhali operatsiyalar darhol aniqlanadi. Boshqaruv hisobida 
avtomatlashtirilgan axborot tizimlari boshqaruv qarorlarini qabul qilish tezligini oshirishi va moliyaviy nazorat 
samaradorligini kuchaytirishi ta’kidlanadi. Shu nuqtayi nazardan korxonada audit va buxgalteriya tizimlarini 
o‘zaro integratsiyalash muhim hisoblanadi. Masalan, 1C, Didox va bank tizimlari o‘zaro bog‘lansa, auditorlik 
tekshiruvlarida ma’lumotlarni qayta qo‘lda solishtirish zarurati kamayadi.

“Sam Innoproduct” MChJda elektron auditni takomillashtirish uchun quyidagi amaliy choralarni joriy qilish 
maqsadga muvofiq:

•	 1C dasturida auditorlik tahlili modullarini joriy qilish;
•	 xarajatlar monitoringini avtomatlashtirish;
•	 Didox hujjatlarini 1C bilan integratsiyalash;
•	 soliq va bank ma’lumotlarini avtomatik solishtirish tizimini yaratish;
•	 auditorlik hisobotlarini elektron shaklda shakllantirish.
Raqamli audit texnologiyalari inson omili bilan bog‘liq xatolarni kamaytiradi hamda auditorlik dalillarining 

ishonchliligini oshiradi. Ayniqsa, katta hajmdagi savdo operatsiyalariga ega korxonalarda elektron audit tizimlari 
auditorlik tekshiruvlarining samaradorligini sezilarli darajada oshiradi. “Sam Innoproduct” MChJda elektron audit 
va raqamli texnologiyalarni keng joriy etish auditorlik tekshiruvlarini tezkor tashkil etish, moliyaviy nazoratni 
kuchaytirish hamda xarajatlar ustidan samarali monitoring olib borishda muhim ahamiyat kasb etadi.

Korxonada xarajatlarni kamaytirish va rentabellikni oshirish bo‘yicha amaliy takliflar. Bozor iqtisodiyoti 
sharoitida korxona faoliyatining barqarorligi ko‘p jihatdan xarajatlarni samarali boshqarish va rentabellik 
darajasini oshirishga bog‘liq bo‘ladi. Ayniqsa, savdo korxonalarida realizatsiya hajmining ortishi bilan bir qatorda 
xarajatlar ham ko‘payib boradi. Agar xarajatlar ustidan doimiy nazorat olib borilmasa, bu korxona foydasining 
kamayishiga va moliyaviy barqarorlikning pasayishiga olib kelishi mumkin. Shu sababli “Sam Innoproduct” 
MChJda xarajatlarni kamaytirish va rentabellikni oshirish bo‘yicha amaliy choralarni ishlab chiqish muhim 
ahamiyat kasb etadi.

Korxona ma’lumotlariga ko‘ra, 2025-yilda sotilgan mahsulot tannarxi 10 815 913 572,92 so‘mni tashkil 
etgan bo‘lsa, davr xarajatlari 430 562 683,75 so‘mga yetgan. Ayniqsa, ma’muriy ish haqi, logistika xizmatlari va 
bank xarajatlari yuqori ulushni egallagan. Shu sababli xarajatlarni optimallashtirish aynan ushbu yo‘nalishlardan 
boshlanishi maqsadga muvofiq hisoblanadi.

Logistika xarajatlarini optimallashtirish zarur. Korxonada 2025-yilda ekspeditorlik xizmatlari 47 374 
309,21 so‘mni tashkil etgan. Auditorlik tahlillari shuni ko‘rsatadiki, mahsulot yetkazib berish jarayonlarini 
oldindan rejalashtirish va buyurtmalarni hududlar kesimida birlashtirish transport xarajatlarini sezilarli darajada 

kamaytirishi mumkin. Hozirgi amaliyotda ayrim yetkazib berishlar kichik hajmda va takroriy tarzda amalga 
oshirilmoqda. Bu esa transport xarajatlarining ortishiga sabab bo‘lmoqda. Xarajatlarni rejalashtirish tizimi 
korxona moliyaviy samaradorligini oshirishning muhim vositasi sifatida qaraladi. Shu sababli korxonada har 
oy uchun xarajatlar smetasini shakllantirish va amaldagi xarajatlarni reja ko‘rsatkichlari bilan solishtirib borish 
zarur. Bu ortiqcha xarajatlarni o‘z vaqtida aniqlash imkonini beradi.

Ma’muriy xarajatlar ustidan qat’iy limit tizimini joriy qilish tavsiya etiladi. Korxonada 2025-yil davomida 
ma’muriy ish haqi xarajatlari 187 590 909,08 so‘mni tashkil etgan. Ushbu xarajatlar umumiy davr xarajatlarining 
asosiy qismini egallaydi. Shu sababli xodimlarning mehnat unumdorligini KPI tizimi asosida baholash va ish 
haqi fondini realizatsiya hajmi bilan bog‘lash maqsadga muvofiqdir. Bu ish haqi xarajatlarining samarasiz 
o‘sishining oldini oladi.

Elektron savdo kanallarini kengaytirish orqali realizatsiya hajmini oshirish zarur. Hozirgi vaqtda korxona 
Uzum platformasi orqali savdo faoliyatini amalga oshirmoqda. Elektron savdo platformalarida reklama va mijozlar 
bilan ishlash tizimini rivojlantirish orqali realizatsiya hajmini oshirish mumkin. Natijada doimiy xarajatlarning 
mahsulot birligiga to‘g‘ri keladigan ulushi kamayadi va rentabellik darajasi oshadi. Korxonada realizatsiya 
hajmini oshirish xarajatlar samaradorligini yaxshilashning asosiy omillaridan biri ekanligi qayd etiladi. Chunki 
mahsulot aylanmasi ortgan sari doimiy xarajatlarning nisbiy ulushi kamayadi. Shu sababli korxonada sotuv 
hajmini ko‘paytirishga qaratilgan marketing strategiyalarini kuchaytirish muhim hisoblanadi.

Mahsulot tannarxini pasaytirish maqsadida yetkazib beruvchilar bilan uzoq muddatli shartnomalar tuzish 
tavsiya etiladi. Korxonada mahsulot tannarxi asosiy xarajat elementi hisoblanadi. Yetkazib beruvchilar bilan 
barqaror hamkorlik narxlarni barqarorlashtirish va chegirmalar olish imkonini beradi. Bu esa sotilgan mahsulot 
tannarxining o‘sish sur’atini pasaytiradi.

Boshqaruv hisobida xarajatlarni doimiy monitoring qilish va tahlil etish rentabellikni oshirishning muhim 
omili ekanligi ta’kidlanadi.³ Shu sababli korxonada har oy yakunida:

•	 xarajatlar dinamikasi;
•	 foyda marjasi;
•	 mahsulot rentabelligi;
•	 davr xarajatlari ulushi bo‘yicha ichki tahliliy hisobotlarni shakllantirish maqsadga muvofiqdir.
“Sam Innoproduct” MChJda xarajatlarni kamaytirish va rentabellikni oshirish uchun logistika xarajatlarini 

optimallashtirish, elektron audit tizimlarini rivojlantirish, ma’muriy xarajatlarni nazorat qilish hamda realizatsiya 
hajmini oshirish bo‘yicha kompleks choralarni amalga oshirish zarur. Ushbu takliflarni amaliyotga joriy etish 
korxona foydasini oshirish va moliyaviy barqarorlikni mustahkamlashga xizmat qiladi.

“Sam Innoproduct” mas’uliyati cheklangan jamiyatida xarajatlar auditini takomillashtirish korxona 
faoliyatining iqtisodiy samaradorligini oshirishda muhim omillardan biri hisoblanadi. O‘tkazilgan tahlillar shuni 
ko‘rsatdiki, korxonada mahsulot tannarxi va davr xarajatlari hajmining ortib borishi xarajatlar ustidan nazoratni 
kuchaytirish zaruratini yuzaga keltirmoqda. Shu sababli audit tizimini zamonaviy yondashuvlar asosida tashkil 
etish korxona moliyaviy natijalarining haqqoniyligini ta’minlashda muhim ahamiyat kasb etadi.

Xarajatlar auditini takomillashtirishning iqtisodiy samarasi, avvalo, ortiqcha va asossiz xarajatlarni 
kamaytirishda namoyon bo‘ladi. Auditorlik tekshiruvlarini tizimli tashkil etish orqali mahsulot tannarxi va davr 
xarajatlari tarkibidagi samarasiz xarajatlarni aniqlash imkoniyati kengayadi. Ayniqsa, logistika xarajatlari, 
xizmat xarajatlari va ma’muriy xarajatlarni muntazam tahlil qilish korxona foydasining oshishiga xizmat qiladi. 
Korxonada elektron monitoring va avtomatlashtirilgan nazorat tizimlarini joriy etish xarajatlarni real vaqt rejimida 
nazorat qilish imkonini beradi.

Ichki nazorat tizimining kuchaytirilishi korxona moliyaviy barqarorligiga ijobiy ta’sir ko‘rsatadi. Xarajatlarning 
hujjatlar bilan to‘liq tasdiqlanishi, schyotlarda to‘g‘ri aks ettirilishi va operatsiyalar ustidan doimiy nazorat olib 
borilishi moliyaviy xatolar xavfini kamaytiradi. Bu esa korxona moliyaviy hisobotlarining ishonchliligini oshirib, 
tashqi foydalanuvchilar va hamkorlar ishonchini mustahkamlaydi. Ayniqsa, savdo korxonalarida realizatsiya 
hajmi va mahsulot aylanishining yuqoriligi ichki nazorat tizimini kuchli tashkil etishni talab qiladi.

Korxonada audit sifatini oshirish boshqaruv samaradorligini kuchaytirishda ham muhim o‘rin tutadi. Auditorlik 
tahlillari asosida rahbariyat xarajatlarning qaysi yo‘nalishlari samarasiz ekanligini aniqlash imkoniyatiga ega 
bo‘ladi. Natijada xarajatlarni optimallashtirish, resurslardan oqilona foydalanish va foydani oshirish bo‘yicha 
aniq boshqaruv qarorlari qabul qilinadi. Ayniqsa, 1C, Didox, MySoliq kabi elektron tizimlardan audit jarayonida 
samarali foydalanish boshqaruv uchun tezkor va aniq axborot shakllanishiga xizmat qiladi.

Xarajatlar auditini takomillashtirish korxonada moliyaviy intizomni mustahkamlash bilan ham ahamiyatlidir. 
Auditorlik nazoratining kuchayishi noqonuniy yoki asossiz xarajatlarning oldini olish imkonini beradi. Shu bilan 
birga, xarajatlar monitoringi tizimini joriy etish kelgusida moliyaviy xavflarni kamaytirishga yordam beradi.

X U L O S A  V A  T A K L I F L A R
“Sam Innoproduct” mas’uliyati cheklangan jamiyatida xarajatlar auditini takomillashtirish korxona moliyaviy 

barqarorligini ta’minlash, xarajatlar ustidan samarali nazorat o‘rnatish hamda iqtisodiy samaradorlikni 
oshirishning muhim omillaridan biri hisoblanadi. O‘tkazilgan tadqiqotlar natijasida korxonada mahsulot 
tannarxi, logistika xarajatlari, ma’muriy xarajatlar va elektron savdo bilan bog‘liq xarajatlarning yildan-yilga 
ortib borayotgani aniqlandi. Bu esa xarajatlar auditini zamonaviy yondashuvlar asosida tashkil etish zaruratini 
yanada kuchaytiradi.

Tahlillar shuni ko‘rsatdiki, korxonada 1C, Didox, MySoliq va boshqa elektron tizimlardan foydalanilishi 
auditorlik nazoratini samarali tashkil etish uchun muhim imkoniyat yaratmoqda. Biroq xarajatlar monitoringini 
doimiy olib borish, ichki nazorat tizimini yanada kuchaytirish hamda elektron audit mexanizmlarini to‘liq joriy 
etish zarurati mavjud. Ayniqsa, logistika xizmatlari, bank operatsiyalari va ma’muriy xarajatlar ustidan nazoratni 
kuchaytirish korxona foydasini oshirishda muhim ahamiyat kasb etadi.

Korxonada ichki nazorat tizimini takomillashtirish orqali moliyaviy xatolar va asossiz xarajatlarning oldini 
olish imkoniyati kengayadi. Xarajatlarning hujjatlar asosida to‘liq rasmiylashtirilishi, schyotlarda to‘g‘ri aks 
ettirilishi va moliyaviy operatsiyalar ustidan muntazam nazorat o‘rnatilishi moliyaviy hisobotlarning ishonchliligini 
ta’minlaydi. Shu bilan birga, auditorlik tekshiruvlarida raqamli texnologiyalardan foydalanish katta hajmdagi 
moliyaviy ma’lumotlarni tezkor tahlil qilish va auditorlik samaradorligini oshirish imkonini beradi.

Tadqiqot asosida quyidagi ilmiy-amaliy takliflarni ilgari surish mumkin:
•	 korxonada xarajatlar monitoringini avtomatlashtirish va real vaqt rejimida nazorat qilish tizimini joriy 

etish; 
•	 ichki nazorat tizimini kuchaytirish hamda moliyaviy operatsiyalar bo‘yicha mas’uliyatni aniq taqsimlash; 
•	 1C dasturida auditorlik tahlili modullaridan keng foydalanish; 
•	 Didox, MySoliq va bank tizimlarini o‘zaro integratsiyalash orqali elektron audit samaradorligini oshirish; 
•	 auditorlik tekshiruvlarini raqamli texnologiyalar asosida tashkil etish orqali inson omili bilan bog‘liq 

xatolarni kamaytirish. 
Yuqorida berilgan takliflarni amaliyotga joriy etish korxonada ortiqcha xarajatlarni kamaytirish, moliyaviy 

resurslardan samarali foydalanish hamda rentabellik darajasini oshirish imkonini beradi. Shu bilan birga, 
zamonaviy audit va ichki nazorat tizimlarini rivojlantirish korxona moliyaviy barqarorligini mustahkamlash, 
boshqaruv qarorlarining aniqligini oshirish hamda korxonaning uzoq muddatli iqtisodiy rivojlanishini ta’minlashga 
xizmat qiladi.

